PERSATUAN IBU BAPA DAN GURU (PIBG)
SEKOLAH MENENGAH KEBANGSAAN PANDAN INDAH
JALAN PANDAN ILMU, PANDAN INDAH, 55100 AMPANG, SELANGOR.

MINIT MESYUARAT AGUNG PIBG KALI KE-21 SESI 2015/2016.



Tarikh 

: 28 Feb 2015
Hari 

: Sabtu
Masa 

: 10.00 pagi
Tempat 
: Dewan Mustika Indah SMK Pandan Indah
Kehadiran 
: ( Rujuk Lampiran )

1.0 Ucapan Yang Dipertua PIBG 2014/2015

1.1 Pengerusi mengucapkan terima kasih kepada semua pihak sekolah dan
pengetua dengan persiapan Mesyuarat PIBG kali ke-21.


2.0 Ucapan Penasihat

2.1 Penasihat merakamkan ucapan jutaan terima kasih kepada barisan AJK PIBG 2014/2015 kerana membantu pengurusan sekolah dalam merealisasikan program sama ada dalam bidang akademik, Hal Ehwal Murid (HEM), mahupun bidang ko-kurikulum juga memberi sokongan moral dalam menjalankan pelbagai aktiviti.


2.2 Penasihat mengingatkan kepada semua hadirin mengenai arahan daripada Kementerian Pendidikan Malaysia (KPM) iaitu AJK PIBG merupakan satu Badan Bukan Kerajaan ‘Non Government Organization’ (NGO) dan tidak boleh bergabung dengan NGO yang lain.


2.3 Beliau juga menegaskan bahawa setiap aktiviti yang akan dijalankan mestilah mengikut garis panduan perlembagaan yang telah dibuat. Pihak sekolah perlu menghantar laporan kehadiran ibu bapa untuk aktiviti yang melibatkan ibubapa sepanjang tahun kepada Jabatan. Beliau bersyukur kerana penubuhan AJK dan perlembagaan PIBG SMK Pandan Indah telah dikemaskinikan pada tahun
2013.


3.0 Membentangkan dan Mengesahkan Minit Mesyuarat Agung Kali ke-20 Sesi 2014/2015

3.1 Pn. Munirah binti Mukhtar selaku setiausaha PIBG telah membentangkan Minit Mesyuarat Agung PIBG kali ke-20 dan lampiran kehadiran bagi sesi 2014/2015 untuk disahkan.



3.2 En. Muhammad Zaharudin bin Ali mengesahkan minit dan disokong oleh En. Mohd. Hadzal bin Hassim.


4.0 Membentangkan dan Menerima Laporan Tahunan PIBG 2014/2015

4.1 Pn. Munirah binti Mukhtar selaku setiausaha PIBG telah membentangkan Laporan Aktiviti Tahunan PIBG untuk diterima.


4.2 En. Muhammad Zaharudin bin Ali mengesahkan Laporan Aktiviti Tahunan PIBG dan disokong oleh En. Zahrin bin Aris.


5.0 Membentangkan dan Menerima Laporan Penyata Kewangan PIBG Tahun 2014


5.1 Pn. Rosyatimah binti Mohd. Samah membentangkan Laporan Penyata Kewangan yang berakhir pada 31 Disember tahun 2014 untuk diterima.


5.2 En. Azman bin Mohd. Ali mengesahkan Laporan Penyata Kewangan bagi tahun 2014 dan disokong oleh En. Abdul Kahar bin Kasim.


6.0 Perkara-perkara Berbangkit

Tiada perkara berbangkit.
7.0 Pembubaran Jawatankuasa PIBG Sesi 2014/2015

7.1 Pengerusi mengumumkan pembubaran AJK PIBG bagi sesi 2014/2015.


8.0 Pelantikan Pengerusi Sementara

8.1 Pengerusi mengingatkan bahawa penasihat PIBG iaitu Pn. Kholimaton binti Romli tidak boleh menjadi pengerusi sementara.


8.2 En. Anuar bin Hj. Yop mencadangkan mantan YDP PIBG sesi 2014/2015 sebagai pengerusi sementara dan disokong sebulat suara.


9.0 Memilih Ahli Jawatankuasa PIBG Sesi 2015/2016

9.1 Pengerusi memaklumkan bahawa Pn. Kholimaton binti Romli iaitu pengetua SMK Pandan Indah merupakan penasihat PIBG. Untuk makluman ibu bapa, penasihat akan bersara.


9.2 En. Mohamed Hatta bin Abu Bakar mencadangkan En. Abdul Ghani bin Abu Bakar sebagai Yang Dipertua PIBG sesi 2015/2016 dan disokong oleh En. Shellamuthu A/L Karrupan.


9.3 En. Anuar bin Hj. Yop mencadangkan supaya cadangan ditutup.


9.4 Pn. Fazhilah bt. Abdul Manaf mencadangkan En. Mohd. Hadzal bin Hassim sebagai Naib Yang Dipertua PIBG.


9.5 En. Mohd. Hadzal bin Hassim mencadangkan En. Zahrin bin Aris dan mencadangkan agar AJK PIBG sesi 2014/2015 dikekalkan.


9.6 En. Zahrin bin Aris iaitu mantan NYDP PIBG sesi 2014/2015 memohon maaf dan memaklumkan bahawa beliau telah memegang banyak jawatan di luar dan mencadangkan agar jawatan tersebut diberikan kepada orang lain.


9.7 Pengerusi mengesahkan apa yang dimaklumkan oleh En. Zahrin bin Aris dan mengingatkan bahawa pelantikan YDP, NYDP dan AJK ibu bapa haruslah melantik ahli yang boleh memberi sepenuh komitmen kepada PIBG dan boleh hadir ke mesyuarat yang akan diadakan.

9.8 En. Muhammad Zaharudin bin Ali mencadangkan cadangan ditutup dan disokong sebulat suara.

9.9 Pengerusi bersetuju dan melantik En. Mohd. Hadzal bin Hassim sebagai NYDP sesi 2015/2016.

9.10 Pengerusi berharap supaya memilih AJK ibu bapa yang dikenali dan boleh hadir ke mesyuarat apabila setiap kali mesyuarat diadakan.

9.11 En. Muhammad Zaharudin bin Ali mencadangkan En. Ahmad Khusaini bin Jaafar sebagai calon pertama AJK ibu bapa dan juga merupakan NYDP PIBG di sekolah rendah dan disokong sebulat suara.

9.12 Pengerusi mengingatkan bahawa di dalam peraturan, AJK ibu bapa perlu terdiri daripada pelbagai kaum. Sekiranya ahli melantik AJK ibu bapa daripada pelbagai kaum, AJK tersebut wajib hadir ke mesyuarat yang akan diadakan.

9.13 En. Shellamuthu A/L Karrupan mencadangkan Pn. Lue Chai Yew sebagai calon ke-2 AJK ibu bapa.

9.14 Pn. Mona Wati binti Romeli mencadangkan En. Mohd. Faizal bin Zakaria sebagai calon ke-3 AJK ibu bapa.

9.15 Pn. Lue Chai Yew mencadangkan En. Shellamuthu A/L Karrupan sebagai calon ke-4 AJK ibu bapa.

9.16 En. Azman bin Mohd. Ali mencadangkan En. Muhammad Zaharudin bin Ali sebagai calon ke-5 AJK ibu bapa.

9.17 En. Muhammad Zaharudin bin Ali mencadangkan En. Zahrin bin Aris sebagai calon ke-6 AJK ibu bapa.

9.18 Pengerusi mengingatkan bahawa dalam pelantikan AJK kita tidak boleh memaksa mana-mana ahli yang telah menolak pelantikannya untuk menerima pelantikan jawatan seterusnya.

9.19 Oleh itu, En. Muhammad Zaharudin bin Ali menukar cadangan iaitu Pn. Salina binti Salman sebagai calon ke-6 AJK ibu bapa.

9.20 Pengerusi mengingatkan apabila calon-calon dilantik sebagai AJK ibu bapa dan tidak boleh menerima pelantikan tersebut, AJK perlulah memaklumkan kepada pengerusi lebih awal supaya dapat mencari penggantinya.

9.21 En. Azman bin Mohd. Ali mencadangkan cadangan ditutup dan disokong sebulat suara.

9.22 Mesyuarat agung diteruskan dengan pelantikan AJK guru.

9.23 Pengerusi memaklumkan bahawa Setiausaha Kehormat, Pn. Munirah binti  Mukhtar dan Bendahari Kehormat, Pn. Rosyatimah binti Mohd. Samah dikekalkan bagi sesi 2015/2016.

9.24 Pembentukan AJK PIBG sesi 2015/2016 adalah seperti berikut:

Penasihat 

: Pn. Hjh. Kholimaton binti Romli (Pengetua SMK Pandan Indah)

Yang Dipertua PIBG 
: En. Abdul Ghani bin Abu Bakar

NYDP PIBG 

: En. Mohd. Hadzal bin Hassim

Setiausaha Kehormat 
: Pn. Munirah binti Mukhtar

Bendahari Kehormat 
: Pn. Rosyatimah binti Mohd. Samah
AJK Ibu Bapa 

: En. Ahmad Khusaini bin Jaafar

: Pn. Lue Chai Yew

AJK Guru
: En. Mohd. Faizal bin Zakaria
: En. Shellamuthu A/L Karrupan

Juruaudit Guru 
: En. Muhammad Zaharudin bin Ali
: Pn. Sarina binti Samad
: Pn. Muslihaza binti Musikin
: Pn. Faridah binti Samsudin
: Pn. Hor Wai Yee
: En. Anuar bin Haji Yop
: En. Sahful Bahri bin Johar
: En. Pamiriza bin Zainol

Makluman : Semua


10.0 Melantik Dua Orang Juruaudit

10.1 Mesyuarat agung diteruskan dengan pelantikan Juruaudit dalam kalangan ibu bapa.

10.2 En. Muhammad Zaharudin bin Ali mencadangkan agar En. Azman bin Mohd. Ali iaitu Juruaudit PIBG sesi 2014/2015 dikekalkan.

10.3 En. Shellamuthu A/L Karrupan menyokong cadangan tersebut. 

10.4 Pengerusi mengucapkan tahniah kepada semua AJK yang dilantik dan menjemput naik ke pentas untuk sama-sama membincangkan usul-usul yang diberikan oleh ibu bapa

Makluman : Semua
11.0 Membahaskan dan Menerima Usul

11.1 Pengerusi membentangkan usul perdana sekolah iaitu mengekalkan sumbangan PIBG berjumlah RM 50.00 setiap keluarga bagi tahun 2015 dan tahun-tahun berikutnya dan usul dipersetujui sebulat suara.
Tindakan : Semua Ibu Bapa/Penjaga
11.2 Pengerusi juga membentangkan usul perdana sekolah iaitu membuat bayaran majalah sekolah sebanyak RM 15.00 setiap keluarga bagi tahun 2015. Pengerusi turut menjelaskan bahawa usul perdana ini merupakan arahan dari Kementerian Pendidikan Malaysia. Usul dipersetujui sebulat suara.

11.3 Pengerusi turut membentangkan usul perdana sekolah iaitu menyumbangkan RM 50.00 untuk Majlis Graduasi bagi murid Tingkatan Lima tahun 2015 sahaja dan usul dipersetujui sebulat suara.
Tindakan : Murid Tingkatan Lima

11.4 Pengerusi membentangkan usul kutipan yuran tambahan persekolahan tahun 2014 bagi murid bukan warganegara sebanyak RM33.50 dan usul dipersetujui sebulat suara.

Tindakan : Semua Ibu Bapa/Penjaga

11.5 Pn. Norhayati Hasan membentangkan usul iaitu mengadakan kelas tambahan dengan lebih kerap kepada murid-murid yang akan menduduki peperiksaan (PT3 dan SPM).

11.6 Pengetua menerangkan bahawa kelas tambahan hanya akan dijalankan bermula pada bulan Mei kerana guru-guru perlu menghabiskan silibus bagi setiap mata pelajaran.
Tindakan : PK Akademik dan Pentadbiran

11.7 Pengetua juga memaklumkan bahawa makluman tentang PT3 dibuat pada bulan Mei dan hampir semua sekolah mengalami masalah yang sama berkaitan kelas tambahan.
Makluman : Semua

11.8 Encik Ahmad Nazli Othman Mohd membentangkan usul untuk mewujudkan pelan strategi dari awal bagi memastikan pencapaian cemerlang murid dalam peperiksaan utama PT3 yang seharusnya bermula dari peringkat awal lagi.

11.9 Pengetua menerangkan bahawa setiap guru mempunyai KPI bagi mata pelajaran masing-masing dan akan melaksanakan pelan strategik seperti yang dirancang. Pengetua turut mengalu-alukan kedatangan ibu bapa ke sekolah untuk berkongsi idea tentang PT3. 

Tindakan : PK Akademik dan Pentadbiran

11.10 Yang Dipertua PIBG mencadangkan untuk mewujudkan Sarana Ibu Bapa bermula pada tahun ini dan seterusnya melantik Encik Ahmad Nazli Othman Mohd sebagai ahli jawatankuasanya.

Makluman : Semua


11.11 Puan Haniza Yob membentangkan usul untuk mengatur jadual aktiviti ko kurikulum setiap hari Rabu secara bergilir-gilir mengikut minggu kerana murid-murid akan letih seolah-olahh bersekolah di asrama.

11.12 Pengetua menyatakan bahawa bagi sekolah yang mempunyai dua sesi memang tiada pilihan lain. Namun aktiviti ko kurikulum ini hanya akan dihabiskan pada bulan Jun untuk memberi laluan kepada kelas tambahan.

Makluman : Semua


11.13 Tn Dr Hj Ariffin bin Ba’da turut menjelaskan bahawa semua aktiviti telah diambil kira bilangan hari yang boleh dilaksanakan. Ini termasuklah hari cuti persekolahan dan peperiksaan dalaman. Pihak  sekolah amat mengalu-alukan kedatangan ibu bapa ke sekolah untuk memberi sebarang cadangan.

Makluman : Semua
11.14 Puan Haniza Yob turut membentangkan usul untuk mengadakan malam amal bagi menambah kutipan dana kawasan perhimpunan berbumbung.

11.15 Pengerusi menjelaskan bahawa kutipan dana telah mencapai sasarannya hanya melalui program Senamthon.

Makluman : Semua

11.16 Yang Dipertua PIBG mencadangkan untuk melantik Puan Haniza Yob sebagai ahli jawatankuasa Sarana Ibu Bapa.
Makluman : Semua

11.17 Puan Mahani membentangkan usul berkaitan dengan pembelian buku latihan atau nota murid dengan meminta guru mengutip duit terlebih dahulu supaya memudahkan urusan pembelian.

11.19 Pengetua menegaskan bahawa guru tidak dibenarkan membeli buku latihan untuk murid. Sebaliknya Ketua Panitia atau Guru Kanan Mata Pelajaran yang akan menguruskan pembelian tersebut.

Tindakan : Ketua Panitia

11.20 Yang Dipertua PIBG menyatakan bahawa sebaiknya ibu bapa yang memberi usul seharusnya  datang pada hari mesyuarat diadakan.
Makluman : Semua

12.0 Ucapan Penangguhan

12.1 Pengerusi mengucapkan terima kasih kepada pihak sekolah dan semua ibu bapa serta guru yang hadir dalam Mesyuarat Agung PIBG sesi 2015 / 2016.

12.2 Pengerusi mengucapkan tahniah kepada semua AJK PIBG yang baru dilantik.
12.3 Pengerusi berharap dapat menggabungkan idea dan kerjasama dari semua AJK

PIBG sama ada yang baharu atau yang lama.
Mesyuarat ditangguhkan pada pukul 12.05 tengah hari

